
“Mae nifer o nodau i’r Prosiect Dyfrffyrdd Byw. Mae’n ymwneud â lleihau llifogydd, edrych ar sut y gallwn storio dŵr trwy’r dalgylch gan ddefnyddio dulliau amrywiol, eithaf bychan, ond mae popeth gyda’i gilydd yn helpu yn y dalgylchoedd. Wrth gwrs mae cael pyllau sy’n storio dŵr yn y dalgylch yn bwysig iawn i hynny. Mae hefyd yn ymwneud â gwella bioamrywiaeth. Mae’r Fadfall Ddŵr Gribog yn rhywogaeth sy’n cael ei diogelu."    

Ron Kelly, Grŵp Cefn Gwlad Tanfield Lea

“Mae pawb sy’n cerdded heibio’r ardal hon yn gwybod ei fod yn bwll i’r Fadfall Ddŵr Gribog a bod hynny wedi bod yn wir ers rhai blynyddoedd. Roedd pobl yn sylwi bod y pwll yn llenwi â graean ac ysbwriel, roedd y tyfiant yn ormodol yma ac nid oeddem am golli ein Madfall Ddŵr Gribog. Felly fel grŵp a chymuned leol fe wnaethom benderfynu ceisio gwneud rhywbeth am y peth. 

Tir Cyngor Swydd Durham yw hwn ac felly, wrth gwrs, maen nhw’n cyfrannu, gyda ni Grŵp Cefn Gwlad Tanfield, Ymddiriedolaeth Bywyd Gwyllt Durham ac Asiantaeth yr Amgylchedd, fe wnaeth pawb chwarae ei ran wrth adfywio’r pwll yma." 

Michael Rogers, Ymddiriedolaeth Bywyd Gwyllt Durham

“Dyma’r pwll y mae Dyfrffyrdd Byw wedi ei adfywio. Mae tu ôl i’r ysgol ac roedd wedi diflannu mewn tyfiant. Dim ond ychydig o ddŵr allech chi ei weld yno, ac o ganlyniad, roedd y plant yn ei weld fel rhywle i daflu ysbwriel. Fyddech chi ddim yn medru dweud bod unrhyw gynefin i fywyd gwyllt yno o gwbl. Gyda help gan y ‘James Trust Fund’ fe lwyddwyd i ddod â pheiriant yma. Yn ystod y gaeaf pan oedd y Madfallod Dŵr Cribog yn gaeafgysgu, fe wnaethom glirio’r pwll, gan godi’r graean yr oedd tyfiant arno i gyd, lefelu’r ochr gan adael ymylon bas braf sy’n wych ar gyfer bywyd gwyllt. A nawr fe allwch chi weld bod y pwll yn dechrau tyfu eto ac mae yma led da o ddŵr lle gall y Madfallod Dŵr Cribog ffynnu a magu." 

Rachael McFarlane, Asiantaeth yr Amgylchedd 

“Rydym yn gwella’r cynefin iddyn nhw ond hefyd, rydym hefyd yn helpu. Wyddoch chi, mae’n lle gwell i bobl fyw ynddo. Maen nhw am i’w hamgylchedd lleol fod yn rhywle y gallan nhw fynd a mwynhau a phrofi bywyd gwyllt ar eu trothwy a dwi’n meddwl bod prosiect fel hyn wedi helpu i gyflawni hynny. Mae hwn yn awr yn lle gwerthfawr y gall pobl ddod iddo a cherdded a gweld bywyd gwyllt gwirioneddol ddiddorol funudau oddi wrth eu drws."

Ron Kelly, Grŵp Cefn Gwlad Tanfield Lea 

“Nawr bod y gymuned leol wedi gweld beth allwn ni ei wneud pan fyddwn yn penderfynu hynny, yn aml iawn mae’r bobl leol sy’n cerdded yn y coed yn codi’r sbwriel beth bynnag oherwydd ein bod ni’n ceisio edrych ar ôl y coetir hardd yma."

